
چەند رێنمایی بۆ چارەسەری وشكیی پرچ 
قــژ، تاجــی جوانــی ئافرەتەو پســپۆڕان بە تاجی شــاهانەی 
جوانــی دادەنێــن. كاتێــك پرچت جــوان و سەرنجڕاكێشــە، وەك 
شــاژنێك دەردەكەویــت، بەتایبــەت كــە قــژت نەرمونیان و تەڕ 
و بــە بریقەیــە، پێچەوانــەی ئــەو حاڵەتــەش كاتێــك بەشــێكی 
زۆری قــژت وشــك و بــێ رەنــگ دەردەكــەون، جوانیــت كــەم 
دەكاتــەوە. ئەوانــەی بــە دەســت كێشــەی پــرچ وشــك بوونەوە 
دەناڵێنن، دەتوانن سوود لەم زانیارییانەی خوارەوە وەربگرن كە 
هۆكارەكانی وشــكیی قژ نیشــان دەدات و هەروەها چۆنیەتی 

چارەسەركردنی ئەو گرفتەش دەخاتەڕوو: 
ئەگەرچــی چەندین كەرەســتە و بۆیــە و دەرمانی دژە پرچ 
وشــك بوون هــەن، بەڵام زۆربەیان 

زیانیان لە سوودیان زیاترە، چاكترین رێگەچارە، مەساجكردنی 
پێســتی ســەرە، بە رۆنی زەیتوون كە دەكرێت هەندێك رۆنەكە 
گــەرم بكەیــت و پاشــان لــە پێســتی ســەرتی بدەیــت. ئــەو 
هۆكارانــەی دەبنــە هــۆی وشــكی و دڕی پــرچ بریتیــن لە: 
بەكارهێنانــی زۆری ئامێــری كەوی كردنی پرچ، بەركەوتنی 
ســەرما و گەرمای زۆر، پرچ شووشــتن بە ئاوی زۆر گەرم، 
شــانە كردنی پرچ لە شــێوەیەكی توند كە لەگەڵ راكێشــانی 
مــووەكان، رەگــی مووەكە ئەزیەت دەخوات و مووەكەی وشــك 
دەبێت و دەمرێت، هەوڵبدە هەفتەی جارێك پرچت بە رۆن نەرم 
بكەیتەوەو مەساجیشی بۆ بكەیت، هەروەها تا پرچت بریقەدار 
بێــت، لــە دوای شووشــتنی پرچــت، راســتەوخۆی مەســاجی 
پێســتی ســەرت بــە پەنجەكانــت بكــە و رۆنــی گەرمیــش لە 

پرچت بدە. 

باوی بلووزی پەمووی نەرم و 
نیانە

مۆدی جلوبەرگ لەوەرزی ســەرماو زســتانەدا، هەمیشــە 
لەگۆڕانكاریــدا دەبێــت و هــەر جلێــك بــۆ شــوێن و كاتێــك 
دەپۆشــرێت، تا جلەكانت لە رووی شــێوازەوە نەرم و نیان بن و بۆ 
لەش و لاریشت گەرم و گوڕ بن، لەو كاتە مۆدێكی شایستەت لە 
جوانی و بەســوود بۆ جەســتەت هەڵبژاردووە. هەر ئافرەتێك ئارەزوو 
و حــەزی لــە جــۆرە جلێكە تا لــەو وەرزەدا لەبەریان بكات، بەڵام دەبێ 
خانمان لەوە ئاگادار بن كە هەر جلێك بۆ شوێنی خۆی لەبەر دەكرێت. 
بلــووز، یەكێكــە لــە جلــە باوەكانــی وەرزی ســەرما، ئەو پۆشــاكە لەگەڵ 
زۆربــەی جلوبەرگەكانــی دیكــەدا دەگونجێــت، مۆدێكــی شــیكیان دەبێت، 
چونكــە دەتوانــی لەژێر چاكێت و كراس لەبەریان بكەیت، یان لە ســەر عەزی 
وەك شــێوازێكی ئەوروپــی و رۆژئــاوا رێكیان بكەیــت. دەتوانیت بۆ ماوەیەك 
لــە قەمیــس دوور بكەویتــەوە و بلــووز بپۆشــیت، جگــە لــەوەی مۆدێكــی 
سەرنجڕاكێشــە هەروەهــا لەبەركردنیشــی خۆشــە. ئەو شــێوازە بلووزانەی 
زیاتر باون بە بلووزی پەموو، یان بلووزی نەرم و كراوە ناسراون. دەتوانی 
بــۆ دەوامــی فەرمــی لەگەڵ چاكێتێــك لەبەری بكەیــت، هەروەها بۆ 
زانكــۆ لەگــەڵ چاكێتــی كورت، یان هــەر بە تەنیــا بلووزێك بێت، بۆ 
چوونــە دەرەوەش دەكرێــت لەگەڵ كابۆی جینز، یان تەنوورە بیپۆشــیت 

و مۆدێكی شیكی لێی دەردەچێت. 

مۆدی ئێكسسوارەكانی ساڵی تازە رەنگدار و بە نەخشن
زیاتــر  ئێكسســوارەكاندا،  پێشــووی  مۆدەكانــی  لــە 
گرنگییان بە شــێوە و قەبارە دەدا، بەڵام لە شــێوازەكانی 
ئەمســاڵدا بایەخیــان بــە نەخــش و رەنگــی ئێكسســوار 
داوە، لەســەرەتای ســاڵی تــازەوە زۆربەی مــۆدەكان دیار 
دەكرێن لەوەی كامەیان دەبێتە لوتكەی باوی كەرەســتەو 
ئێكسسوارەكان، هەموو چەشنەكانی ئێكسسوارەكان وەك: 
ملوانكــە، بازن، دەســبەند، گوارە، ئەڵقە، ئەنگوســتیلە، 
خڵخــاڵ، گۆبــەرۆك و نقێمــی 
سەر و نێوچەوان، لە شێوازی 

پێشــوویان ناچــن و دیزاینــی تازەیان بۆ كــراوە. لە مۆدە 
تازەكانی ئەمساڵدا پسپۆڕانی جوانكاری زیاتر بایەخیان 
بــە نەخشــداریی ئێكسســوارەكان داوە، هەروەهــا بوونــی 
كۆمەڵێك رەنگی جۆراوجۆر لە ئێكسسواردا، كە ئەوەندە 
قەرەباڵغ نابێت دیمەن و جوانیی ســەرەكی بشــێوێنێت. لە 
مــۆدە تازەكانــی ئەمســاڵی ئێكسســوارەكاندا، بازنی بە 
نەخــش و ملوانكــەی رەنگدار و ئەڵقە و ئەنگوســتیلەی 
گــەورەو  شــێوەی  ملوانكــەی  نەخــش،  بــە  ســادەو 
رەنگاوڕەنــگ، لــە لوتكــەی مــۆدی ئێكسســوارەكانی 

ساڵی )2017(دا دەبێت. 

ئارایشتی سەرو پرچ بۆ گیانداران
ئاژەڵ و گیاندارانی كێوی و خۆماڵی، هەر یەكەو 
شــێوەیەكی هەیە، هەندێكیان جوان و ســەرنجڕاكێش، 
هەندێكــی دیكــەش ناكەونــە بــەر دڵ، یەكێكــە لــەو 
ئاژەڵــە شــیردەرە خۆماڵییانــەی كــە لــە ئەمریــكای 
باشــوور دەژی نــاوی )ئەلبكە(یــە، یــە یەكێــك لــە 
ســەیرترین گیانــداران دادەنرێــت، بەهۆی ئــەوەی لە 
نێــو خورییەكەیــدا نزیكــەی )52( جــۆرە رەنــگ و 
جــۆرە خــوری هــەن، هەندێكیــان لــوول و هەندێكــی 
دیكەش خاون، هەر بۆیە شێوەی ئەو ئاژەڵە جێگەی 

ســەرنجە، وەك ئــەوەی ئارایشــتی بــۆ كرابێــت، ئــەو 
ئاژەڵــە بە ســەرچاوەیەكی گرنگی خوری دادەنرێت، 
چونكە خورییەكەشــی پــڕەو بەتێنە، هــەر ئاژەڵێكی 
ئەلبكــە ســاڵانە نزیكەی )12 تــا 16( كیلۆ خوری 
لــە جەســتەی دەبڕدرێتــەوە، مــاوە مــاوەش لەلایــەن 
خاوەنەكانیــان نمایش بۆ ســەرو پرچی ئــەو گیاندارە 
دەكەنەوە، دواجار لە نمایشــێكی بچووكدا ئارایشتیان 
بــۆ زۆربــەی ئاژەڵەكانیان كردو لەلایــەن وێنەگران و 

خەڵكەوە وێنەیان گیراوە.

ئەندازیاری 
بەرد دانان

ئەستەمە بتوانین دوو بەردە چیا، یان 
ئەو بەردانەی خڕ و لووســن لەســەر یەكتریان دابنێین و 

یەكســانییەك دروســت بكات و نەكەون، بەڵام بەهرەی ئەو كوڕە 
گەنجە جێگەی سەرسوڕمانە لەوەی ئەو كۆمەڵە بەردە لەسەر یەكتر 

ریــز دەكات و بەبــێ ئــەوەی هیچیــان بكــەون، یان فێڵ و 
كارێكــی وا بكات. )مایكل گراب( ئەو گەنجەیە 

كە بەرگری یاســا و راكێشــانی فیزیا بۆتەوە و 
ماوەیەكی زۆرە خەریكی ئەو كارەیە، تەنانەت 

لە چەندین شوێنی گشتیدا جێگەی تایبەت 
بۆ كارە نەوازەكانی كراوەتەوە، كە كۆمەڵێك 
بەردی هێناوە بە جۆرێك لەســەر یەكتری 
دانــاوە، بۆتــە جێگەی ســەرنجی خەڵك، 
تەنانــەت وێنــەش لەگــەڵ ئــەو بــەردە 
لەســەر یەكانــە دەگرن بۆ یــادگاری، 
وەكــو خــۆی دەڵــێ: ئەوە نە ســیحرە 
بیرۆكەیــەو  بەڵكــو  فێڵــە،  نــە  و 

یەكسانی مێشكمە دەیخەمە سەر 
شــێوەی بــەردەكان تا بــەم جۆرە 

لەسەر یەكتر دەوەستن. 

دەستڕەنگینی لە مافوور و كومبار و جاجمی كوردەواری
دەستڕەنگینیی ئافرەتان و كاروباری رۆژانەی پیاوانی 
جــاران لــە نێــو ژیانی كوردەواریــدا، بە چەندین پیشــەی 
خۆڕســك بەناوبانــگ بــوون، زۆربەیــان كاری رســتن و 
چنینــی فــەرش و مافــوور و رایــەخ و بەرماڵیان دەكرد، 
رۆژانــەی ژیانیــان بەو پیشــە كــۆن و دەســتییانە خەریك 
دەكــردو بەرهەمەكانیشــیان جێگــەی ســەرنجی خەڵكــی 
ناوخــۆ و دەرەوەی كوردســتان بــوون. ســەردەمی رســتن و 
چنینی مافوور و كومبار و فەرش بۆ ســاڵانی چلەكان 
دەگەڕێتــەوە، ئــەو كاتــە بــە ســەردەمی بەرهەمی كاری 
دەســتی ناســرابوو، پێشــبینی دەكــەن كە مێــژووی كاری 
دەستی بۆ هەزاران ساڵ بگەڕێتەوە، زیاتر ئافرەتان كاری 
دەســتڕەنگینی رســتن و چنینیــان كــردووەو دەیكەن، وەك 
پیشــەیەكیش ماندووبوونــی زۆرە و پــڕە لــە بیركردنەوە تا 
بەرهەمەێك بێت بە دیزاینێكی جوانەوە. جاران و ئێستاش 
زۆربــەی كارگەكانــی ئــەو پیشــەیە پــڕن لــە ئافرەتانــی 
دەستڕەنگین. نەخشكاری و دیزاینی كاری دروستكردنی 
فــەرش و مافــووری كــوردەواری، گوزارشــت لــە داب و 
نەریت و كەلتوور و بۆنە و یادەكانی كوردەواری دەكات، 
تەنانــەت ئێســتا چەندیــن هۆڵــی نمایشــكردنی فەرش و 
مافــووری كوردی هەن، زۆربەشــیان دەكەونە نێو قەڵای 
هەولێر، نرخی مافوور و فەرشی كوردی دەستكرد نێوان 
)200 تا 5000( دۆلار دەبێت، لە كاری دەستڕەنگیندا، 
هــەر تەنیــا فــەرش و مافــور بەرهــەم ناهێنرێــن، بەڵكــو 
چەندیــن كەرەســتەی نێوماڵــی دیكەش دروســت دەكرێن. 
مافوور لە خورییە و رایەخ و و جاجم و جواڵ لە مەرزی 
بزن دروست دەكرێت، بەڕەش هەبوو لە خوری بوو، مافوور 
بــە دەســت دەچنرێــت، یــان بــە تــەون دەكرێــت، كارگەی 
مافووریــش هەبــووە كــە لــە دار بــووە و لە ئێســتادا بۆتە 
كارگــەی تــەواو، پێشــتەماڵ هەبوو لە جاجــم بچووكترەو 
لــە بەتانــی تەنكتــرە، هاوینــان بەخۆدا دەرا، دەســترازەی 
منداڵ لە خوری دروست دەكرا بە نەخش و رەنگاوڕەنگ 
بــوو، كــەژی هەیە لە بەنی موو و خوری دروســت دەكرا 
كە دواتر دەكرایە گوریس، رەشــماڵ لە موو و بە دەســت 
دروست دەكرا، هەروەها رایەخ و بەڕمال و وێنەی دیوار 

لە فەرشی بچووك و بەرگە سەرین و شتی دیكەی 
ماڵێش بە دەست دروست دەكران، لە دروستكردنی 

ئــەو كەرەســتانە پێویســتە خــوری بكرێتــە بــەن 
و پاشــان بیهۆننــەوە، مــووی بزنیــش پــاك 

دەكرایــەوە و چــێ دەكرا تــا دەبووە مەرەز. 
درێــژی و پانــی ئــەو كارە دەســتكردانە 
دیاریكــراو نەبــوو، بەڵكــو هەنــدێ جــار 

بۆ شــوێنی تایبەت دەچنراو دروســتكرا، لاكێش 

زیاتــرە،  درێژییەكــەی  و  مەترێكــە  پانییەكــەی  زیاتــر 
بــەڵام پێوانــەی مافــوور ئــەوەی كــە باوە )3 بە 4(ـــە و 
پێوانەی دیكەشــی هەیە. نەخشــكاری و رەنگەكانیش بە 
لێهاتوویــی و دەســتڕەنگینی ئافرەتانــەوە پەیوەســت بــوو، 
پیــاوان كەمتــر لەو بــوارە كاریان كــردووە، بەهۆی ئەوەی 
خەریكی كاری دیكە بوون. بەڵام زۆر جاریش لە دانانی 
نەخشە و دیزایین پیاوانیش بەشدار بوون. ئەو بەرهەمانە 
زیاتــر لــە مــەرزی بزن و خــووری مەڕن، نەخشــكاری و 
رەنگەكانیــش لــەو مــەرز و خــووری رەنگكــراو دروســت 
دەكرێــن، دروســت كردنــی بەرهەمێكــی كاری دەســتی 
ســەرەتا بە درووێن دەســتپێدەكات و پاشان لێدانی مەرەز و 
خــووری و قومــاش، دواتر رێكدەخرێن و لەیەكتر بە تەون 
و كارگە ئامادە دەكرێن، ئەو كارە پێویستی بە لێهاتوویی 
و بیرۆكــەی ژیرانــە هەیــە تــا وێنەیەك، یان نەخشــێك لە 
نێو كەرەســتەكەدا بچنیت، بۆ نموونە: فەرشــێكی رووبەر 
)12( مەتــر دووجــا، بــڕی زیاتر لــە )80( كیلۆ خوری 

ئەگــەر  هەروەهــا  پێویســتە،  مــەڕی 
ســەراپای بە دەست بچنرێت، ماوەی 
دەوێــت،  مانگــی   )3( تــا   )2(

لەئێســتادا فــەرش و مافوور بە 
دەست كەمتر دروست دەكرێن 

كارگــەی  لــە  زیاتــر  و 
رســتن و چنیــن بەرهەم 

دەهێنرێن.

پەنـــد و وتـە
و  زانـــا  فرۆیـــد،  ســـیگمۆند   -
ســـاڵی  لـــە  نەمســـاوی،  نـــاوداری 

وڵاتـــی  لـــە  پریبـــۆر  شـــاری  لـــە   )1856(
 )1939( ســـاڵی  لـــە  بـــووەو  لەدایـــك  چیـــك 
كـــردووە،  دوایـــی  كۆچـــی  بەریتانیـــا  لـــە 
و  پێداویســـتی  دەڵـــێ:  یەكســـانی  دەربـــارەی 
لایەنـــە ســـەرەكییەكانی یەكســـانی بریتییـــە لـــە 
و  شارســـتانییەت  بنەماكانـــی  و  پێداویســـتی 

تن.  و پێشـــكە

نوكـــــتە
- جارێكیـــان مامۆســـتایەك لـــە 
قوتابییەكانـــی دەپرســـێت: كـــێ بـــوو 
قوتابییەكـــی  داهێنـــا؟  كارەبـــای 

ـــوو.  تەمبەڵیـــش دەڵـــێ: مامۆســـتا باپیـــرم ب
مامۆســـتا گوتـــی: ئـــەی ئەدیســـۆن كـــێ 
بـــوو؟ قوتابییەكـــەش گوتـــی: ئەدیســـۆن 

یارمەتـــی باپیرەمـــی دەدا!

ئەو خواردنانەی لە زێڕ 
و ئەڵماس گرانترن

ـــۆ
ــــــ

بلـــ
تا

بۆ زانیاریت حاڵەتێكی دەگمەنە كە ژەمێك خواردن نۆش بكەیت و 
نرخەكەی لە و زێڕ گرانتر بێت، بەڵام ئەوە راستەقینەیەو 
ئێستا چەندین خواردن پەیدابوون كە نرخیان لە زێڕ زیاترە، 
وەك لە راپۆرتێكی )هاڤینگتۆن پۆست(دا هاتووە، جۆرە 
زێڕێك هەیە ئاساییە ئەگەر نۆش بكرێت و هیچ زیانێكی 
لەســەر تەندروســتی نییەو نرخەكەشــی دەگاتە )1360( 
بەســوودە، جۆرێكــی  نەخۆشــی  بــۆ چەندیــن  و  دۆلار 
دیكــەی خــواردن بــە نــاوی )كاڤیاری رۆژهــەڵات( كە 
خواردنێكــی چینییــەو لــە هێلانــەی باڵندەیــەك بە ناوی 
)ســویفتلیت( دروست دەكرێت، دەكرێتە شلەو خواردنێكی 
بەجــۆش و گرانبەهایــە، كاڤیــاری ئەڵماســیش هەیــە كە 

نرخی )8400( دۆلارە.

Elysium - بەهەشت
وێنەكێشــی  وێنەكانــی  لــە  یەكێكــە 
ئەمریكــی )جێڤــری بێدریــك( كــە بــە 
یەكێك لە وێنەكێشــە گەنــج و تازەكانی 
ســەدەی بیســتەم دادەنرێــت، لــە ســاڵی 
)1960( لــە وڵاتــی ئەمریــكا لە دایك 
بووە. ســەرەتای كارەكانی لەسەرەتاكانی 

هەندێــك لــە بۆچوونەكانت مایــەی ئەوەن كە 
ئــاگاداری  پێبدەیــت، بۆیــە دەبــێ  گرنگییــان 
كارەكانــت بیــت و خــۆت لــە كەســانی نزیــك بە 
دوور مەكــە، هەنــدێ كات بیرۆكــەی جوانــت 
هــەن، بــەڵام بــۆت جێبەجێ نابن. دڵكــراوە و بە 

و گەشبین بە.

گوڵەگەنم

بكــەو  ماندووبوونــت  پێنــاو  لــە  كار  هەمیشــە 
ئەوەی بیەوێ ئازارت بدات، ناتوانێت و لێت دوور 
دەكەوێتــەوە. كەســێك نیازێكی پاكی بۆت هەیە و 
تــۆش ماوەیــەك رێگەی بــدە، ئەگــەر زانیت بۆت 
باشــە لێــی قبــوڵ بكە و ئەگەریش بــە دڵت نەبوو 

لێی دوور بكەوە.

جمك

مــاوە مــاوە هەســت بــە بێــزاری و بێتاقەتــی 
ژیانــی  لــە  و  سرووشــتییە  ئــەوەش  و  دەكەیــت 
هەمووانــدا هەیــە. بیر لە كارەكانت بكەوە و زیاتر 
خــۆت مانــدوو بكــە، تــا بــەو ئاواتــە بگەیــت كە 
ماوەیەكە لە دڵتە، هەمیشــە حەز و خولیایەكانت 

لە بەرچاو بگرە.

شێر

رەنگــە هەســت بــەو تاوانــە بكەیــت كــە ماوەیــەك بەر 
لە ئێســتا لەگەڵ ئەو هاوڕێیەت كردت، ئێســتا دەتوانی 
رەوشــەكە چــاك بكەیتــەوەو داوای لێبــوردن بكەیت، دڵت 
گــەورە بێــت و كارەكانــت بــە گەشــبینی ببینــە، چونكە 

سەركەوتن بەڕێوەیە.

گا

كاتێــك بیــر لــە رابــردوو دەكەیتــەوە، هەســت بە 
پەشــیمانی دەكەیــت، بەڵام ئەوە مانــای ئەوە نییە 
ژیانــت تــاڵ بكەیت و بیــر لە داهاتــوو نەكەیتەوە، 
بەڵكــو دەبــێ رابــردوو لــە بیــر بكــەی و بیــر لــە 
كارەكانــت بكەیتــەوە، هەوڵبــدە لــە كارەكانت زیرەك 

و ژیر بیت.

قرژاڵ

لە ماوەی رابردوو ئەوەندە فەرامۆشیت پێوە دیار بوو، 
كە ئێستا باجەكەی دەدەیت، بەڵام بیرۆكەو هەست كردنت 
بە كێشەكانت دەبنە هۆی سەركەوتنت. لەگەڵ كەسانی 
نزیكــت مامەڵەت خۆشــتر بكــە و كاری خراپ لە كەس 

قبوڵ مەكە.

كاوڕ

كاریكاتێر

فێڵكاریی وێنە

بـــاس  كاریكاتێـــرەدا،  لـــەم  	-
ئامێرەكانـــی  لـــە كۆنتڕۆڵكردنـــی 
ژیانـــی  لەســـەر  مۆبایـــل  و  پێوەنـــدی 
وای  تەنانـــەت  كـــە  دەكات  مـــرۆڤ 
و  خواســـت  بەپێـــی  مـــرۆڤ  لێهاتـــووە 
بچێـــت.  و  بێـــت  ئامێرەكـــەی  ویســـتی 

چەندیـــن  وێنەیـــەدا  لـــەم  	-
هـــەن،  ئەندازەیـــی  شـــێوازی 
شـــێوە  ئـــەو  رێـــڕەوی  بزانـــە  هەوڵبـــدە 
ــان  ــوارەوە، یـ ــۆ خـ ــەرەوە بـ ــە لەسـ ئەندازییانـ
ــەكان  ــا وێنـ ــا ئایـ ــە، هەروەهـ ــە پێچەوانەیـ بـ
بـــەرزن، یـــان تەنیـــا لەســـەر زەوی دانـــراون!

- تەمەنی مرۆڤ 
لــە راســتیدا دوو تەمەن هەیە بۆ مــرۆڤ، یاخود دەتوانین 
بڵێین دوو تێگەیشــتن بۆ تەمەن هەیە، یەكەمیان ئەوەیە كە 
 )chronological age( ناســراوەو خووی پێــوە گیــراوە
ژمــارەی ئــەو ســاڵانەی كە ژیاویــن، دووەمیشــیان تەمەنی 
بایۆلۆجییــە )biological age( كــە ئەمــەش پێوانەیــە 
بــۆ زیندوویەتــی و چالاكیــی ماســوولكە و خانە و ئێســكی 
مرۆڤــە، واتــە ئــەم تەمەنە لــە رێگەی گۆڕانی جەســتەیی 
و دەروونییــەوە بڕیــار دەدات كــە تــۆ لــە چ تەمەنێكدایــت. 
واتــە دەگونجێــت تــۆ تەمەنت 65 ســاڵ بێت، بەڵام جەســتە 
و دەروونــت لە تەمەنی 35 ســاڵیدا بێــت، یاخود لە تەمەنی 

حەفتاكان بوو، شێوازێكی فانتازیا لەكارەكانی دەبینرا، 
هەمیشە بە خەیاڵ و بیرەوە وێنەی دەكێشا، ناودارترین 
تابلۆكانــی بریتییــە لــە وێنەیــەك بە ناوی )بەهەشــت 
– Elysium (، ئــەو وێنــەی لــە ســاڵی )1987( 
كێشــاوە، بە درێژی )60( ســەنتیمەتر و بەرزی )36( 
ســەنتیمەتر، كارەكانــی نــاوازەو پــڕ هەســت و خەیاڵە، 

بیرۆكەكانی هەمەچەشنن لە وێنە و تابلۆكانیدا. 

35 ساڵیدایت، بەڵام تەمەنی بایۆلۆجیت لە 45 ساڵیدایە، 
واتــە ئەندامەكانــی نــاوەوەت و ماســوولكە و ئێســكەكانت 
گەورەتــرن لــە تەمەنــی كرۆنۆلۆجیكاڵەكــەت. كە ئەمەش 
بەهــۆی نەخۆشــی بۆماوەیــی بێــت، یاخــود كارەســاتێك 
یاخــود زیادی لەكێشــدا، یان پەســتانی بــەرزی خوێن، یان 
بازدانــی جیناتــی هۆكاری تووشــبوون بە نەخۆشــی و...
هتــد. زانایــان ئەوەیــان دۆزیوەتەوە كــە 150 جین هەیە كە 
پەوەســتن بــە تەندروســتی و زیندوویەتــی جەســتەوە كە بۆ 
زانینی تەمەنی بایۆلۆجی پێویستە وەربگیرێن. هەندێ لە 
زانایان بڕوایان وایە پێویستە ئەو جۆرە تەمەنەی كە ئێستا 
بەكار دەهێنرێت، بگۆڕێت بۆ تەمەنی بایۆلۆجی بۆ زیاتر 

ئاگادار بوون لە تەندروستی مرۆڤ .

شایان

كاتەكانــت دیــاری بكــە و خــەم لــە رابــردوو 
مەخۆ، ئەوەی رۆیشت ئێستا نایێتەوە. هەمیشە 
هەســت بــە ئەركەكانــت بكە و خــۆت ئەنجامی 
بــدە و بە كەســی دیكــەی رامەپەڕێنــە، چونكە 
كارەكانت خۆت لێیان تێدەگەی و كەســی دیكە 

وەك خۆت لێی تێناگات.

كەوان

ئەو ماوەیە ناخۆش بوو بۆت، هەموو كاتێك وا 
هەســت مەكە كە بەختت نییە و كەســێكی دڵت 
ناخۆشە، ئەو ناخۆشییە بەسەر هەموو كەسێكدا 
دێــت، دەكــرێ پشــوویەك بدەیــت و گەشــتێكی 
بچووك بكەیت. ئەو كەسەی هەڵەی كرد، بۆت 

دەگەڕێتەوە.

گۆزە

و  ئاســوودەیی  نزیكــت  كەســانەی  لــەو  هەنــدێ 
خۆشــیی تۆیــان دەوێــت، بۆیــە دەبێ لەگەڵیــان نزیك 
بیت و هیوایەكی گەورەش ببەخشی بە خۆت، چونكە 
داهاتــووت بــەرەو باشــی دەچێت و هەســتت با ئەوەندە 

ناسك نەبێت، چونكە بە هەڵە لێت وەردەگرن.

دووپشك

لەگەڵ هەندێ كەســانی دەوروبەرت ناكۆكیت 
هەیــە، هەوڵبــدە بــە ئاســــــــانی ئــەو ناكۆكییانە 
لــە  بگــرە  ئاســانتر  رێگــەی  بكەیــت.  چــارە 
كارەكانــت، چونكــە بــە زۆری و توندی هیچت 
بۆت نابێت، لەم ماوەیە كەسێكی زۆر باش دێتە 

ناو ژیانت.

گیسك

كاتێك بیر لە ئامانجەكانت دەكەیتەوەو وادەزانی 
كاتــت درەنگە، بەڵام نابێ دەســتبەرداریان بیت، 
بدەیــت،  بــۆ  هەوڵیــان  زیاتــر  پێویســتە  بەڵكــو 
كارەكانــت بــە گوێــرەی داوای هەســتی خــۆت 
جێبەجــێ بكــە و زوڵــم لــە كــەس قبــوڵ مەكە، 

داهاتووشت زۆر باش دەبێت.

نەهەنگ

ماوەیەكــە هەســت بە ناخۆشــی دەكەیــت، ئەوەش 
كارەكانــت  لــە  بیــر  كاتێــك  نزیكــەو  كۆتاییەكــەی 
بــۆت  و  قورســن  مەكــە  هەســت  وا  دەكەیتــەوە، 
جێبەجــێ نابــن، هەوڵدانێكی پێویســتە و ئەوكاتە بە 

ئامانجەكانت دەگەیت. زیاتر گەشبین بە.

